
Buoba ėr anuos katėns 

 

Anou karta bova tēp. Patīlietė ėr išklausītė rēk. 

Buoba toriejė katėnieli. 

Onkstėi rīta atsikielės, katėns pol ėšstėpės pri klietės. 

Vuo tuo klietie, kon to vuožuoji – rokouk, kap to dūmuoji. 

Vuo kou to pasabnos žėnuotė – nevalna bova tėik ėlgā drībsuotė. 

Slūšik monės to biškieli – pasakīsio navīnelė. 

Vakar buoba kiaulė pjuovė, vo papjuovusi pakavuojė. 

Atviesintė rēk ton mēselė, ka nevėsto gīvatelės. 

Va, šėndėina jau rēk tvarkītė, vėrtėnės kėlbasu pridarītė. 

Štėš to, katėnė nelabasis, ēk to šalėnās, joudasis. 

Katėns raituos, velas po kuojiem – zlastiejės buoba, nebvaliuo jau. 

Lašėniū rēk šmuotus pasūdītė, škuobas sokapuotė. 

Dā skėlondi rēkto prikimštė, ožtrėnus ėštėrpītė. 

Viedarus papečien rēk šautė, kresnas soprėšmuožītė... 

Darbū ėštėsa begalībė, katėns velas i rinki. 

Škačė to bestėjė, kuo to kniauki – vėsa dėina šviežīnas lauki. 

Šėtā, še tau drebezgelė – ėr biek šalėn no klietelės. 

Vakarielis jau artie – buobas darbā jau mažie. 

Nosėplūkusi par vėsa dėina, vakarė buoba ger šėlta pėina. 

Katėns apėntās i rinki trėnas, kniauk kap nabagielis. 

Davė buoba skleinīčė pėina – gol spakainos sau valug sėinas. 

Buoba i dzieguorio paveiziejė, vakars jau atejė... 

Gardīnas rēktom ožsmauktė, goltė jau čiesos ētė. 

Katėns strikt i luova pri buoba, dailē sosėrongė. 

Ėr mėiguojė lig pat rīta, ėr sapnava skėlondi. 

 

 

 


